
regorgeans de viande Us rneprifoient leur farine
feiche.

II a confeffe fecrettement a quelqu'vn de nos Peres
que Dieu 1'efprouua fortement [97] dans ce voyage,
qu'il fe vit vn long-temps fans autre appuy que la
Foy feule, fon abandon eftoit fi grand, & la veue de
fes miferes luy paroiffoit fi affreufe qu'il ne fcauoit
de quel cofl6 fe tourner. II euft recours a 1'oraifon,
il s'en alloit d£s le matin aux bois, en apportant
autant & plus qu'il n'en falloit pour 1'entretien du
feu qui brufle iour & nuit dans leurs cabanes. Sa
tafche faite il fe retiroit feul fur vne colline conuerte
de fapins, & la il paiToit les huit & dix heures en
oraifon fans autre entretien qu'auec Dieu, demeurant
pour la plufpart du temps a genoux fur la neige,
deuant vne Croix qu'il auoit luy-mefme dreffee, il
continua ces exercices quarante iours durant, fans
maifon, fans feu, fans autre abry qne le Ciel & les
bois, & vn mefchant bout de ie ne fcay quoy, quafi
auffi tranfparant que 1'air. Ceux de fa cabane
s'eftans apperceus de fa retraite I'efpieret, & croyans
qu'il faifoit la quelques forts pour faire mourir les
homm.es, le tourmentoient de temps en temps, luy
faifans mille niches, 1'vn luy prefentoit fon arc fai-
fant femblant qu'il alloit decocher fes Heches deffus
luy, 1'autre 1'abordoit la hache a la main, luy difant
qu'il 1'affommeroit s'il ne [98] quittoit fes charmes,
ils rompirent la Croix qui luy feruoit d'oratoire; mais
il en graua vne autre fur du bois, ils abbatirent quel-
quesfois des arbres aupres de luy pour 1'epouuanter.
Retournant le foir en la cabane il portoit encor vn
gros faiz de bois, & pour toute recopenfe ils luy
reprochoient qu'il eftoit forcier, que fes prieres


